 Nuti barattootni saabboontotni Oromoo mooraa yuuniversitii Dabra Markos jirru, hojii mootummaa Wayyaanee kan yuunversiitiilee Oromiyaa alaa keessaatti raawwattu akka afaan oromoo hin dubbatamnee fi aadaan Oromoo hin callaqisne gufuu ta'aa turuu isaanii ni hubanna.  

Yuuniversitiilee garagaraa Oromiyaa ala jiran keessattis shira habashootaan kan akka yuuniversitii Goojjam, Bahardar, Maqalee, Aksum fi kkf keessatti barattootni Oromoo hedduun utuu jiranii darbanii afaan isaaniin dubbachuu dadhabaa turaniiru. 

Yeroo ammaa bu'aa qabsoo Oromoonni kumaatamaan irratti wareegamaaniin argame tiksuu fi bakkaan ga'uuf gaaffii barataan Oromoo  mootummaa Wayyaanee dura dhaabbachuun gaafataa jiraniin kumaatamnii hidhaatti darbamanii, kaan ariiyatamanii kaan wareegamanii darbaniiru. 

Keessattuu barataan Oromoo yuuniversitiilee naannoo habashaa keessa jirru(naannoo Oromiyaan ala) gumiiwwan aadaa fi afaan Oromoo guddisuun achi haa hafuuti mooraa yuuniversitii akkanaa keessatti dubbachuunuu akka yakkaatti ilaalama. 

Haa ta'u malee nuti barattoonni sabbontota Oromoo yunversiitii Dabra Maarqos keessa bara 2014 kana keessa jirru  yeroo rakkoo tahe kana keessa darbamuun walitti dhufnee eega marii'annee booda gumii guddina afaanii fi aadaa Oromoo mooraa kana keessatti hundeeffachuun bakka itti barataan Oromoo wal arguu fi wal yaadatu tokko  gadi dhaabbachuu keenya yeroo ibsannu gammachuudhaani. 

yeroo jalqabaaf mooraa yuuniversitii Dabra Maarkos keessatti guyyaan FDG Sadaasa 9 kan 2014 kajabamuun waan haaraa yeroo tahu hoogganoota Qeerroo irraan dhaamsi ykn waamichi uummata Oromoof godhames nu dhaqqabee fudhannee jirra.  

 Dhaamsa:

 …………….Ilmaan oromoo Maraaf……….

 Ilmaan oromoo bittaa mootummaa wayyaaneef guyyaa tokko illee hin jilbeeffanne. Mootummaan Wayyaanees ilmaan Oromoo irratti dhiibbawwan kanneen akka hidhaa, ajjeechaa, qe’eeirraa buqqisuu, saaminsa lafaa fi qabeenya uumamaa Oromiyaa, hojii dhabdummaa babal’isuu, qaala’insa jireenyaa babal’suu,… irratti gaggeessaa as gahe. 

Qeerroon bilisummaa darara mootummaa wayyaaneen gaggeessu dura haabbachuun falma kan qabe bubbule. Galii isaa gahuun Oromiyaa walaboomtee fi Uummata Oromoo bilisoome arguuf yeroon itti harka wal qabannee kaanu amma. Kunis:- 

 
 1. Mootummaan Wayyaanee hidhaa fi murtii dabaa  gaggeessaa ture jabeessuun ilmaan Oromoo irratti hidhaa fi murtiin darbu hammaachaa dhufuu irraa 

 
2. Sabawwan cunqurfamoo Impaayera biyyattii keessaa haala yeroo kamuu olitti mootummaa Wayyaane butuchaa jiraachuun aanjaa jabaa gaaffii mirgaa ilmaan Oromoof waan uumeef:

Kan jedhu waamichi nu qaqqabe barattoota Oromoo mooraa kana keessa jiraaniif raabsinee barataan kamuu diddaaf yeroo itti of  qopheessee tureedha. Haaluma kanaan halkan dhaadannolee xixiqqaa Qeerroon dhaamame maxxansuun barattoota Oromoof kaka’umsa gaarii,  Habashaaf ammoo mufannaa fi aarii itti  taheejira. Kanumaan walqabatee baratootni Oromoo moraa kanatti argamnu yeroo jalqabaaf yaadannoo Sadaasa 9 kabajachuu keenyaa fi ibsa ejjennoo qabxii 5 kanaa gaditti baafannee jirra:

1. Nutibarattootni Oromoo mooraa yuunniversitii Dabra Markos keessaa barannu miidhaan ilmaan Oromoo yeroo ammaa dhaqqabee jiru, kan akka saamicha lafaa, ajjeefamuu barataa Oromoo, hidhamuu fi barumsa irraa ariyamuu, hojii irraa ugguramuu fi shira Habshootaa Wayaaneen wal qabatee jiru dura dhaannanna. 


2. Waggoota 40 oliif qabsoo irratti kan hirmaataa jiru kan jireenyi  isaa bosona tahe WBO dirree qabsoo jiru fi kutatoo ilmaan Oromoo nyaanni isaanii hidda mukaa ta'e, mootummaa abba hirreef jecha biyya isaa gadhiisee biyya ormaa keessatti jireenya umurii gabaabsu jirataa kan jiruu, saba isaaniif jecha qabsoo hadhaawaa keessatti bifa maraan kan hirmaachaa jiran fi kaayyoo ABO fudhachuun waan dandeenyu maraan, humnaa fi beekumsa qabnuun hanga wareegamaatti kaayyoo bilisummaa Oromoo fi wa;abbummaa oromiyaa dhugoomsinee  qabsoo deemaa jiru xumura itti gochuuf nuti barattootni Oromooo mooraa yuuniversitii Dabra Maarkos keessaa barannu cimsimee dhaammanna, ejjennoo keenyas dabarfanna!

> 3. FDG Oromiyaa keessatti dhalatee jiru itti fufsiisuun bakka jirru kanattis shira mootummaa Wayyaanee ifatti baasuudhaan, kaayyoo mootummaa Wayyaanee laamshessuudhaaf, qophii tahuu keenya ibsanna, diddaa itti fufsiisuu qabnu kaayyoo keenya tahuu isaa ibsina. 

4. Ilmaan Oromoo rakkina garagaraa keessa jiran keessumaa maatiwwan barattoota mana hidhaa keessatti dararamaa jiraniif buusii akka gumii dhaabbatee jiruun funaanuun cina gorree gargaarsa gochuu keenya qophii tahuu fi kana irratti barataa Oromoo kamiinuu hirmaachisuun akka gargaarsa goonu cimsinee ejjennoo keenya dabarsina.

5. Walumaagalatti  shira mootummaa Wayyaaneedhaa, ifatti saaxiluudhaan qaama hoggansa Qeerroof dhaamuuf qophii tahuu keenya, akkasuma gufuu guddina aadaa fi afaan Oromoo kantahu burqaa habashoota dhaamsuu fi dhabamsiisuuf, diina keenyatti diina taanee kan mul’annu beekumsaa fi sochii dhokataa taheen, mootummaa wayyaanee fi hojiisaa laamshessuu fi kaayyoo isaa danqaruu irratti akeekkannee fi qophii taanee akka jirru ejjennoo keenya dabarsina! 

Ejjennoo keenyaa kkuma hubattan sochii barattoota Oromoo mooraa kana keessatti diddaatti jabeessuu, dhaadannoo garagaraa kan waamicha ilmaan Oromoo qabsoof taasisu keessatti adda duree taanee of qopheessinee jiraachuu keenyas kabaja FDG Sadaasa 9 kanan  wal qabsiifnee murtii keenya dabarsinee jirra. Odeeffannoolee kanaan wal qabatan waan akka sagalee fi suuraalee hanqina interneetiif dabarsuu hanqannus gama qaama nu hoogganu Qeerroo Finfneef dabarsinee jirra.
Ejjennoo fi Yaadannoo Guyyaa FDG Sadaasa 9/2014 
Barattoota Oromoo Yunversiitii Dabra Maarqos Irraa!

InjifannoonUummata Oromoof!

